
3 uair an chloig

Gach ceist le freagairt

1. Scríobh aiste trí leathanach (600 focal) ar cheann amháin de na hábhair seo a leanas:

a) Mise agus mo lorg carbóin

b) Suíomh gréasáin a ba mhaith liom a chruthú ar an idirlíon

c) Dá mbeinnse i gceannas ar phleanáil imeachtaí comórtha na bliana 2016

d) Banlaochra na hÉireann agus an domhain

e) Tábhacht an teaghlaigh i saol an duine 

f) Nóta cúig Euro ag caint faoina shaol go dtí seo

2. Aistrigh an sliocht seo a leanas go Gaeilge:

Its name in Irish is Dairbhre, meaning the oakwood. And just like the name, there is something magical about the place. It’s not technically an island, being joined to the mainland by a bridge. The pure air floods the island from all sides, while bordering every road in summertime are ridiculous amounts of montbretia and fuschia. The first transatlantic cable was started here, reaching Newfoundland on its second attempt. Ancient artefacts practically litter the landscape. Around every corner is another incomparable view, another historical legend, another great story, another excuse to return. Don’t make the mistake of admiring it from a distance; explore it, and come to terms with the fact that no matter how often it is visited it might not be enough. Like countless others before you, the only solution to the way this place hooks and reels in your unsuspecting heart might be to realize that Ireland is just an island to the side of Valentia.

3.   

A. Luaigh dhá logainm aitheanta ar cuid díobh na focail seo: 

      i) cill; ii) droichead; iii) baile; iv) mainistir; v) carraig.
AGUS

 

B. Bain na lúibíní agus déan cibé athrú is gá: 

      i) Muintir (an Ghaillimh); ii) Foireann (Corcaigh); iii) Cathair (Baile Átha Cliath); iv) 

      Contae (An Clár); v) Sléibhte (Dún na nGall).

4. Bain na lúibíní agus déan cibé athrú is gá:

i)
      Teach (Máire Chaomhánach)

ii)
      Carr (Siobhán)

iii)        Capall (Seán Mac Aodha)

iv)        Muintir (Ó Broin)

v)
      A (Traolach Ó Seachnasaigh)!

5. Cuir an t-ainmfhocal agus an aidiacht (idir lúibíní) sa tuiseal Ginideach Uatha agus Iolra:


Sampla: Bun (an bád beag) > Bun an bháid bhig; Bun na mbád beag

i) Trasna (an abhainn chúng); ii) Ag díol (an rothar glas); iii) Ainm (an cailín éirimiúil); iv) Le haghaidh (an mháthair thuisceanach); v) Údar (an scéal greannmhar); vi) Dath (an pictiúr teibí); vii) Barr (an peann dubh); viii) Ag ithe (an ubh bhog); ix) In aghaidh (an crann ard); x) Ainm (an bhean fhlaithiúil).

6. Cuir an dá chlásal le chéile in abairt choibhneasta agus déan cibé athrú is gá:

i) Seo an duine: Chuir a iníon glaoch orainn.

ii) Sin an rud: Chabhraigh sé go mór linn.

iii) Is í sin an cailín: Is fear gnó é a hathair. 

iv) Chas sé an t-amhrán: Bhíodh Siún ag caint faoi go minic.

v) Maidir leis an duine: D’ullmhaigh sé an béile.

vi) Sin an bád: Tugtar ‘An American Mór’ uirthi.

vii) Cé hé an buachaill: Chuaigh a dheirfiúr go Sasana.

viii) Fillimis ar an ábhar: Ní maith le haon duine labhairt faoi.

ix) Mol na páistí: Tá an obair déanta acu.

x) Sin an madra: Coinníonn a chuid tafainn gach duine ina dhúiseacht.

7. Cuir ‘Dúirt sí’ roimh na habairtí seo a leanas agus déan cibé athrú is gá:


Sampla: ‘Feicfidh mé sibh’, ar seisean. > Dúirt sé go bhfeicfeadh sé muid.

i) ‘Ní dóigh liom é,’ ar sise.

ii) ‘Gheobhaidh mé glaoch uathu am éigin,’ ar sise.

iii) ‘Ná tagaigí gar don áit seo arís,’ ar sise leo.

iv) ‘Chuaigh mé chuig an sorcas,’ ar sise.

v) ‘Ní fhaca Leon aon rud,’ ar sise.

vi) ‘D’ith mé féin gach pioc,’ ar sise.

vii) ‘B’aisteoir maith mé féin tráth den saol,’ ar sise.

viii) ‘Ní cluiche maith a bhí ann,’ ar sise.

ix) ‘Fuair Clár téacs,’ ar sise.

x) ‘Cruinniú fada a bheidh ann,’ ar sise.

8. Déan treisiú ar na focail atá sa chló iodálach:

i) Is daltaí maithe iad.

ii) Chaill mé an t-airgead ar mo shlí abhaile ón scoil.

iii) Ná déanaimis dearmad air sin ach oiread!

iv) Tá ár mbád ag teacht.

v) Ná fágaigí mé!

9. Bain na lúibíní agus déan cibé athrú is gá:

i) Tá an lá ag dul i (fada).

ii) Tá an tráthnóna ag dul i (gearr).

iii) Tá líon na ndaltaí ag dul i (beag).

iv) Dá (mór) oibre a dhéanann tú is amhlaidh is fearr a éireoidh leat.

v) Tá sé seacht n-orlaí ar (ard).

